
Taugadi o lapile. 
Bosesi ba gagwe le barwedi 
ba gagwe ba nyaka a etla go 
tsoma le bona. 
Efela letšatši le a mmitša.

Kanegelo ya go bolela ka diphetogo.



Puku ye ke ya

Taugadi ya go lapa kudu

Go ile gwa ba le taugadi ya 
go tšofala kudu gape ya go 
lapa kudu. 

E be e lapile ka fao e 
bego e robala letšatši 
lohle … le bošego bjohle.



“Etla o tsome le rena,” ba 
realo bosesi ba gagwe le 
barwedi ba gagwe.

Efela taugadi e be e 
lapile kudu.



“Bothata ke eng ka yena?” gwa 
botšiša diphala tše dinnyane.
“Le se batamele kudu,” mmago bona 
a ba lemoša. “A ka le ja.”

Efela taugadi o 
emišitše tsebe fela a 
boka dintšhi.



Ka letšatši le lengwe taugadi 
o tsogile ka maikutlo a go 
makatša okare go na le yo a 
mmogetšego.

O rile ge a lebelela godimo, a 
bona sephedi sa go befelwa, sa go 
šišimišega mohlareng.

“Ke wena mang?” gwa botšiša taugadi.



“Ke nna letšatši. Ke tlile go 
go tšea,” gwa fetola sephedi.

“Tloga fa,” gwa 
ngunguna taugadi. 
“Ke nyaka go robala.”



Ge taugadi a bula mahlo gape, 
letšatši le be le sa le mohlareng.
“Ga o bone gore, o dira gore ka 
moka ga rena re kwe phišo le 
lenyora?”

“Re a latelwa,” 
a realo letšatši. 
“Ntatele.”



Ka fao taugadi ya emelela ka go 
nanya gomme ya latela letšatši.

“Ipshineng ka go tsoma,” bosesi ba 
gagwe le barwedi ba gagwe ba realo 
go yena.

“Re tla go bona! Re tla go bona!” gwa  
lla nonyana.



E ile ya namelelela 
godingwana le godingwana le 
godingwana lefaufaung.

Efela taugadi ga se ya 
kwa selo.



“Ijoo, ke kgole,” a 
realo taugadi.



“Ga e sa le kgole bjale,” a realo 
letšatši. “O ka ikhutša ge re 
fihla kua.”



Gomme taugadi a tla go 
dula le letšatši. Letšatši 
lohle o be a kanama ka 
botlapa boruthong bja lona.



Efela bošego, ge letšatši a 
robetše, o lebelela tlase 
lefaseng le lebotse leo a le 
tlogetšego morago.

